Ze schoonmoeder is doar/  op Abracadabra van de Steve Miller band
Wat is’t e vint je kiekt zo roar     Wel oj ’t moe weetn      Ze schoonmoedr is doar

Wat is ’t e vint je kiekt zo steur     Wel oj ’t moe weetn      N’een is nie an eur

Ol ol die joaren zoender verzwakken

Kom ze zie daaglijks ol t’uzent ofzakken

Soms mo geweune met twee almanakken

Mor iedre kee bluuf ze zie euren plakken

En olle woensdag lach’n ‘k ik groen

Toen komt ze zie voe de boovn te doen

in de groend is’t e heel goe mens
Mor af en toe enk ik die grote wens

Abra abra cadabra

zet ze ki plat met eur Lada

Abra abra cadabra

Zend ze ki zes moandn no China

te zessen ’s nuchtends kom’ z uus wakker maakn

voe nog up tied up d’n avendmarkt te graakn

en j’oort bien uus wel duusd keers per joar
doe mo je kleern weer an je moeder is doar

Abra abra cadabra

Lat ze ki slipn met eur Vespa

Abra abra cadabra

Gif ze ki zes weekn de zona

‘k en ol die joaren ard geprobeerd
Mo ze bleef mo kom nol enk eur echt gechoqueerd

osse kwam zein k’ik ieder kee

moeder zet j’en pakt e stoel of twee

en oss’up ’t oenverwachtse binn kwam bie nuus

toen vroegn k’ik ziej me je bezem of metn n’otobuus

voer eur verjoardag enk eur meegenomen

no Beseloare no de stoet van eur droomn
Abra abra cadabra

stik z’ ne vlieger nor Cuba
Abra abra cadabra

tovert ze weg no Manila
Moj je grakt dat eigenlijk ook wel gewend

Up neen dag is joen weerstand ’t end

Ene keer dein ‘k ik de deure nie oopn

Z’is toen deur ’t luuksje van de katte gekroopn

Abra abra cadabra

Sluut ze ki up in eur villa

Abra abra cadabra

Met e bezeten gorilla

Abra abra cadabra

Sluut ze ki up in eur villa

Abra abra cadabra

Met e bezeten gorilla

Wat doej gie oj schoonmoeder zegt ik en dust
Plat woater dat gonk ik eur geevn zie mo grust

En ej ze gie ooit ol etwot treffelijks gegeevn
Be jaak ne molotov cocktail en z’is tr ‘oast in gebleevn

Wat is’t e vint je kiekt zo roar     Wel oj ’t moe weetn      Ze schoonmoedr is doar

